
1. Опис на состојбите во областа и дефинирање на проблемот
Përshkrimi i gjendjes në fushë dhe definimi i problemit
1.1
Опис на состојбите

Во законодавството на Република Северна Македонија, правата на потрошувачите, формално законски со општ закон, за првпат беа регулирани со донесувањето на Законот за заштита на потрошувачите од 29 јули 2000 година. Сепак, поради потребата од поцелосно усогласување со директивите на Европската унија, во 2004 година беше донесен нов Закон за заштита на потрошувачи на 17 јуни 2004 година, кој стапи на сила на 25 јуни 2004 година. Главните измени на овој закон се случија со донесувањето на Законот за изменување и дополнување на  Законот за заштита на потрошувачи од 25 февруари 2011 година, со кој се воведе ново поглавје кое се однесува на нечесно однесување на пазарот, измамнично однесување на пазарот, како и нова колективна заштита, заедно со регулирање на постапката, надлежноста, одлуките и постапката за жалба, во случај на повреда на правата на потрошувачите и агресивно однесување на пазарот. Со влегувањето во сила на овие промени, се воспостави подобра и посеопфатна заштита на потрошувачите. Во исто време Законот за заштита на потрошувачите стана модерен закон кој ги следи трендовите на промени во законодавството на европско и светско ниво, земјќи ја во предвид обврската на Република Северна Македонија да го усогласи македонското законодавство со Acquis Communautaire што произлегува од потпишување на Договорот за стабилизација и асоцијација (ДСА). 

Со Закон за заштита на потрошувачите (“Службен весник на Република Македонија” бр. 38/04, 77/07, 103/08, 24/11, 164/13,97/15, 152/15 и 140/18) се уредуваат правата и обврските на потрошувачите, условите и начинот на заштитата на потрошувачите, условите за трговско работење што се од значење за заштита на правата на потрошувачите, правата и обврските на здруженијата на потрошувачите, како и надлежностите на органите на државната управа во однос на заштитата на потрошувачите. Во однос на  надзорот законот е усогласен согласно националниот систем на надзор и имплементација на законот од страна на надлежните инспекциски органи и воедно одредувањето на судските постапки е согласно националниот правен систем.
1.2.     Причини за проблемите кои се предмет на разгледување
Законот за заштита на потрошувачите кој е на сила e изработен и развиен под силно влијание на европското законодавство. Сите измени и дополнувања на законот се насочени кон усогласување на националното законодавство и ова во голема мера е постигнато. Сепак, во законот не постојат решенија што произлегуваат од новите директиви. Особено, треба да се забележи дека системот на одговорност утврден во Законот за заштита на потрошувачите во однос на одговорноста за производот кој не е во согласност, неисправен производ и небезбеден производ има недостатоци во однос на регулирањето на предметот и со тоа и правните последици во овие квалитативно различни ситуации. Дополнително и особено важно е дека бројните измени и дополнувања на Законот го отежнаа мониторингот и разбирањето, што директно води кон остварување на едно од основните права на потрошувачите - правото на информирање. Исто така, како резултат на донесувањето на Директивата за потрошувачки права, законот во делот кој се однесува на регулирање на договори склучени надвор од деловните простории на трговецот и договори склучени на далечина, претрпе значителни промени. Од една страна, измените го направија законот посовремен и го усогласија со европските тенденции за регулирање на правта на потрошувачите. Од друга страна, бројните амандмани го направија законот нефункционален и тешко разбирлив.
Дополнително и особено важно е дека измените и дополнувања на Законот го отежнаа мониторингот и разбирањето, што директно води кон остварување на едно од основните права на потрошувачите - правото на информирање како и на економските оператори за познавање на нивните права и обврски.
Поради брзиот технолошки развој и динамичното секојдневие на граѓаните на Република Северна Македонија, се наметна потребата од воспоставување на Национален портал за електронски услуги, Каталог на услуги и Една точка за услуги, како и нивно законско утврдување. Националниот портал за услуги и каталогот на услуги ќе имаат повеќе функционалности. Електронските услуги ќе бидат достапни до највисоко ниво на софистицираност, односно од моментот на поднесување на барање за некоја услуга до самото добивање на актот.

Од тие причини Министерството за економија пристапи кон подготовка на нов Закон за заштита на потрошувачите.

Со овој закон се врши усогласување со повеќе директиви и тоа: 

1) Директивата на Советот 85/374/ЕЕЗ од 25 јули 1985 година за приближување на законите и другите прописи на државите-членки за одговорноста за неисправни производи (CELEX бр. 31985L0374), 

2) Директивата 1999/34/ЕЗ на Европскиот парламент и на Советот од 10 мај 1999 година за изменување и дополнување на Директивата на Советот 85/374/ЕЕЗ од 25 јули 1985 година за приближување на законите и другите прописи на државите-членки за одговорноста за неисправни производи (CELEX бр. 31999L0034),  

3) Директивата на Советот 93/13/ЕЕЗ од 5 април 1993 година за нечесните одредби во потрошувачките договори (CELEX бр. 31993L0013), 

4) Директивата 98/6/ЕЗ на Европскиот парламент и на Советот од 16 февруари 1998 година за заштитата на потрошувачите при означувањето на цените на стоките што им се нудат на потрошувачите (CELEX бр.31998L0006),

5) Директивата 2005/29/ЕЗ на Европскиот парламент и на Советот од 11 мај 2005 година за нечесните трговски практики на деловните субјекти кон потрошувачите на внатрешниот пазар (CELEX бр.32005L0029),

6) Директивата 2006/123/ЕЗ на Европскиот парламент и на Советот од 12 декември 2006 година за услугите на внатрешниот пазар (CELEX бр. 32006L0123), 

7) Директивата 2008/122/ЕЗ на Европскиот парламент и на Советот од 14 јануари 2009 година за заштитата на потрошувачите во поглед на одредени аспекти на договорите за временски поделена употреба на недвижност, за долгорочен производ за одмор, за препродажба и за размена (CELEX бр. 32008L0122), 

8) Директивата 2009/22/ЕЗ на Европскиот парламент и на Советот од 23 април 2009 година за налозите за заштита на интересите на потрошувачите (CELEX бр.32009L0022), 

9) Директивата 2011/83/ЕУ на Европскиот парламент и на Советот од 25 октомври 2011 година за правата на потрошувачите (CELEX бр.32011L0083). 

10) Директива 2015/2302 на Европскиот парламент и на Советот од 25 ноември 2015 година за пакет патувања и поврзани аранжмани за патувања (CELEX бр. 32015L2302).

11) Директива (EУ) 2019/770 на Европскиот парламент и на Советот од 20 мај 2019 година за одредени аспекти поврзани со договори за снабдување на дигитална содржина и дигитални услуги (CELEX бр. 32019L770)

12) Директива (ЕУ) 2019/771  на Европскиот парламент и  на Советот од 20 мај 2019 година за одредени аспекти кои се однесуваат на договорите за продажба на стоки за изменување на Директивата 2009/22/ЕЗ и за укинување на Директивата 1999/44/ЕЗ. (CELEX бр. 32019L771)

13) Директива (ЕУ) 2019/2161 на Европскиот парламент и  на Советот од 27 ноември 2019 за изменување и дополнување н Директивата на Советот 93/13/ЕЕЗ и Директивите 98/6/EЗ, 2005/29/EЗ и 2011/83/EУ на Европскиот парламент и на Советот во врска со подобро спроведување заштита и модернизација на правилата за заштита на потрошувачите на Унијата (CELEX бр. 32019L2161).

14) РЕГУЛАТИВАТА (ЕУ) БР. 910/2014 НА ЕВРОПСКИОТ ПАРЛАМЕНТ И НА СОВЕТОТ од 23 јули 2014 година за електронска идентификација и доверливи услуги за електронски трансакции на внатрешниот пазар и за укинување на Директива 1999/93/ЕЗ (eIDAS).

 Воедно новиот Предлог закон ќе се усогласи со Законот за прекршоци кој е во процедура на донесување.
2. Цели на предлог регулативата
Qëllimet e porpozim rregullores 
Цели на предлог регулативата се:

1.  Подобро информирање и едуцирање на потрошувачите за нивните права;

2.   Обезбедување на потрошувачите со инструменти за брзо решавање на споровите;

3.   Подобро остварување на правата на потрошувачите преку ефективен надзор на пазарот;

4.   Понатамошен развој на политиката за безбедност на производите;

5.  Зајакнување на независноста и репрезентативноста на здруженијата за заштита на потрошувачите;

6. Зајакнување на улогата на локалната и регионалната самоуправа во реализација на политиката за заштита на потрошувачите.
7. Дигитализација на процесите заради обезбедување на ефикасно и ефективно давање на електронски услуги на корисниците, кои може да бидат физички и правни лица, преку Националниот портал за електронски услуги, како и размена на документи помеѓу институциите од јавниот сектор преку Националната платформа за интероперабилност.

3. Можни решенија (опции)
Zgjidhjet e mundëshme ( opsionet) 
3.1 Опис на решението „не прави ништо“
Доколку не се донесе нов Закон за заштита на потрошувачите нема да се исполнат обврските кои Република Северна Македонија ги има кон Европската унија, но и кон националното законодавство. 
Нема да се креира модерна законска рамка, којa, од една страна обезбедува високо ниво на заштита на правата за потрошувачите, а истовремено гарантира полесни услови за деловно работење.
Ова не е прифатлива опција бидејќи со одбирањето на оваа опција нема да се постигнаат горенаведените цели.

3.2 Опис на можните решенија (опции) за решавање на проблемот 
Со новиот Предлог закон кој се усогласува со директивите на Европската Унија се уредуваат одредби со кој се овозможува примена на ервропското право во областа на заштитата на потрошувачите, а воедно и појасно дефинирани обврски кои треба да ги исполнат трговците и правните лица  спрема потрошувачите. Предложените решенија ќе придонесат: да се креира модерна законска рамка, којa, од една страна обезбедува високо ниво на заштита на правата за потрошувачите, а истовремено гарантира полесни услови за деловно работење; да се зајакне административниот капацитет на Министерството за економија одговорно за спроведување на политиката за заштита на потрошувачите,  да се воспостави соодветна административна структура за развој и координација на оваа политика со сите други засегнати страни, да се зајакне независноста и репрезентативноста на здруженијата за заштита на потрошувачите, да се подобрат механизмите за поддршка на  потрошувачите за решавање на  нивните приговори и да се обезбедат адекватни услови за имплементација на политиките за безбедност на производи, се со цел да се постигне понатамошен напредок во оваа област.
Со овој закон се овозможува и намалување и на казнените одредби согласно новиот Закон за прекршоци, се уредува попрецизно и улогата на организациите на потрошувачи и воедно и на Советот на потрошувачите како на национално и така и на локално ниво. Едно од најзначајните одредби на новиот Предлог закон е тоа што се дава законски основ за носење на нови подзаконски акти кои произлегуваат од овој закон, а се поврзани со Директивите на Европска Унија за новиот приод, со транспонирање на Регулативата ке се дигитализираат услугите кои ги даваат институциите до граѓаните и правните лица од моментот на поднесување на барањето до моментот на издавање на актот до корисниците.
Едно од значајните одредби на новиот Предлог закон е тоа што се дава законски основ за носење на нови подзаконски акти кои произлегуваат од овој закон, а се поврзани со Директивите на Европска Унија .
4. Проценка на влијанијата на регулативата

Vlerësimi i ndikimeve të rregulloreve 
Можни позитивни и негативни влијанија од секоја од опциите:
4.1
Економски влијанија

Имплементацијата на европските стандарди за заштита на потрошувачите ќе ја зголеми конкурентноста на македонската економија и ќе го олесни нејзиното вклучување на внатрешниот пазар, а тоа треба да влијае на раст на економската активност во целина.
             4.2  Фискални влијанија 

Со цел да се зачува и да се зголеми просперитетот, потрошувачот мора добро да управува со својот имот. За да може да се смета за финансиски способен, тој/таа мора да биде способен да управува со неговиот личен/семеен буџет, да планира однапред, да донесува одлуки во врска со финансиски производи/услуги, да ги разбира или да ги разбере финансиските концепти, производи/услуги, ризикот и последиците од неговите одлуки. Потрошувачот мора исто така да ги следи настаните на финансискиот пазар според неговите/нејзините потреби.      

Новиот закон ќе понуди финансиско образование на потрошувачите како дел од спроведувањето на услугата за информирање на јавноста.

Исто така ќе се намалат казните за трговците-прекршителите на потрошувачките права.

             4.3  Социјални влијанија 

 Социјалните фактори имаат мошне широко влијание врз однесувањето на потрошувачите и според социолошкото објаснување за однесувањето на потрошувачите акцентот се става на човекот како индивидуа и како вид и производ на општеството. Во групата на социјални фактори влегуваат повеќе фактори: културата, субкултурата, општествениот слој, референтните групи, семејството, улогата и статусот на поединецот во општеството и начинот на живот. Припадноста на одредени социјални слоеви т.е.групи во голема мера го определува неговото однесување како потрошувач.

Новиот закон за заштита на потрошувачите преку правната заштита ќе влијае врз поединечните групи на граѓани (најранливите или најризичните групи во однос на сиромаштијата, децата, лицата со посебни потреби, невработените), односно Законот за заштита на потрошувачите го дефинира поимот „ранлив потрошувач” како потрошувачот кој поради својата економска или општествена положба, условите на живот, посебните потреби или другите тешки лични и семејни прилики набавува стоки или услуги под особено отежнати услови или пак е оневозможен истите да ги набави,како и потрошувачот кој поради телесни или душевни маани, старост или лековерност се однесува на начин што трговецот можел разумно да го предвиди.

Преку примена на новото законско решение, се очекува да се подобри квалитетот на условите за живеење на граѓаните преку дигитализација на услугите кои ги даваат институциите од јавниот сектор.       
             4.4      Влијанија врз животната средина 
Една од важните цели за заштита на животната средина е одржлив развој и одржлива потрошувачка. Политиката за заштита на животната средина вклучува механизми со кои се намалува влијанието на производите врз животната средина. ЕУ промовира производство на еколошки производи, посоодветно менаџирање на компаниите во поглед на животната средина, зелени јавни набавки, информирање на јавноста за влијанието на нивните активности врз животната средина и подигнување на свеста за животната средина на потрошувачите и економските оператори. Правилната употреба на уреди за греење и вентилација, исто така, придонесува за одржлива потрошувачка. Имплементацијата на услугата за чистење на оџаци дава важен придонес за активна заштита на животната средина и хигиената на подрачјето или за здравите услови за живеење.
             4.5 Административни влијанија и трошоци – 

а) трошоци за спроведување

Во текот на анализата не се утврдени значителни влијанија во оваа област 
Законското решение ќе предизвика трошоци за спроведување од причина што Министерството за економија ќе треба да го прилагоди својот сервер со надоградба на софтвер и хардвер за потребите на процесот за дигитализација на услугите. Воедно ќе треба да се зајакнат административните капацитети во МЕ, ДПИ.
б) трошоци за почитување на регулативата 

Во текот на анализата не се утврдени значителни влијанија во оваа област.
5. Консултации
                Konsulltime .
5.1
Засегнати страни и начин на вклучување 

Во текот на изработката на новото законско решение беа организирани низа работилници со засегнатите страни и тоа особено органите за надзор на пазарот . При советувањата се оцени дека новите законски решенија даваат појасна слика за целите кои што треба да се постигнат со законот, како и за обврските на сите чинители повзани со заштита на правата на потрошувачите.. 

Законот е подготвен во рамките на е ИПА проект “Техничка помош за развој на политиката на заштитата на потрошувачит.

Текстот на Предлог Закон за заштита на потрошувачите дополнително е доработен во склоп ,,Нордиска поддршка на напредокот на Северна Македонија“ реализиран од УНОПС  по однос на  коментари  од страна на европска комисија добиени 23.03.2021 година, односно вгредени се следите најнови директиви на Европска Унија по однос на дигитална содржина и дигиталну  услуга преку и тоа:
1.Директива (EУ) 2019/770 на Европскиот парламент и на Советот од 20 мај 2019 година за одредени аспекти поврзани со договори за снабдување на дигитална содржина и дигитални услуги (CELEX бр. 32019L770);

2.Директива (ЕУ) 2019/771  на Европскиот парламент и  на Советот од 20 мај 2019 година за одредени аспекти кои се однесуваат на договорите за продажба на стоки за изменување на Директивата 2009/22/ЕЗ и за укинување на Директивата 1999/44/ЕЗ. (CELEX бр. 32019L771);

3.Директива (ЕУ) 2019/2161 на Европскиот парламент и  на Советот од 27 ноември 2019 за изменување и дополнување н Директивата на Советот 93/13/ЕЕЗ и Директивите 98/6/EЗ, 2005/29/EЗ и 2011/83/EУ на Европскиот парламент и на Советот во врска со подобро спроведување заштита и модернизација на правилата за заштита на потрошувачите на Унијата (CELEX бр. 32019L2161).
5.2 Преглед на добиените и вградените мислења 

Сите мислења и коментари се вградени во работната верзија на документот.
1.Мислење од страна не Европска комисија доставено на 24.03.2021 година прифатени се забелешките.
2.Mислење од  Секретаријат за Законодавство доставено до Министерство за економија на 09.09.2021 година наш архв. Број 25-3620/6 како и усно усогласовуање за номотехничките забелешки по однос на текстот на законот.Прифатени се сите забелешки. 

3.Мислење од Министерство за правда - доставено до Министерство за економија на 23.08.2021 година наш архв. бр.25-3620/4 прифатени забелешките.
4.Мислење од Секретаријат за европски прашања доставено до Министерство за економија на 20.08.2021 година наш арх.број 25-3620/3  -прифатени забелешки 
5.Мислење од Министерство за финансии доставено до Министерство за економија на 30.08.2021 година наш арх.број 25-3620/5- прифатени забелешки.
6.Мислење од Министерство за информатичко општество и администрација доставено до Министерство за економија на18.08.2021 година наш арх.број 25-3620/2 – прифатени забелешки  
5.3 Мислењата кои не биле земени предвид и зошто

Сите мислења се земени во предвод 

6. Заклучоци и препорачано решение
Konkluzine dhe zgjidhje e rekomanduar
6.1
Споредбен преглед на позитивните и негативните влијанија на 
можните решенија (опции)
Позитивно:

Решението ќе има позитивно влијание за конкурентноста на економијата, заштитата на потрошувачите, зајакнувањето на административните капацитети, намалување на казните за трговците-прекршителите на потрошувачките права, како и приближување на законодавството на Република Северна Македонија со законодавството на Европската унија. 
Исто така евидентно е дека Република Северна Македонија има потреба од усогласување на своето национално законодавство со европското законодавство во областа на дигитализацијата на процесите и услугите кои им се даваат на граѓаните и правните лица од страна на институциите ,односно создавање на правна рамка која ќе ги пополни празнините на досегашното законодавство. На подрачјето на усогласување, решението кое се предлага треба да придонесе кон создавање на политика кое ќе придонесе за унифицирање на целокупниот процес на дигитализација од страна на сите засегнати страни,а со самото тоа давање на квалитетни услуги на граѓаните и правните лица.

Негативни: нема

6.2 Ризици во спроведувањето и примената на секое од можните 

решенија (опции)

Ризикот постои во спроведувањето на законските решенија заради недостик на инспектори кои ќе вршат инспекциски надзор  како и ризик на функционалноста на Националниот портал за електронски услуги и Националната платформа за интероперабилност.
6.3 Препорачано решение со образложение
Да се креира модерна законска рамка, којa, од една страна обезбедува високо ниво на заштита на правата за потрошувачите, а истовремено гарантира полесни услови за деловно работење; да се зајакне административниот капацитет на Министерството за економија одговорно за спроведување на политиката за заштита на потрошувачите,  да се воспостави соодветна административна структура за развој и координација на оваа политика со сите други засегнати страни, да се зајакне независноста и репрезентативноста на здруженијата за заштита на потрошувачите, да се подобрат механизмите за поддршка на  потрошувачите за решавање на  нивните приговори и да се обезбедат адекватни услови за имплементација на политиките за безбедност на производи, се со цел да се постигне понатамошен напредок во оваа област.
Исто така, ќе се обезбеди ефикасно и ефективно спроведување на надлежностите на органите и институциите, како и надлежностите, правата и овластувањата на субјектите кои обезбедуваат услуги од јавен интерес, врз основа на утврдени стандарди и процедури, во согласност со одредбите на овој закон, сето тоа во функција на обезбедување на електронски услуги за корисниците на овие услугите кои ги дава Министерството за економија.

7. Спроведување на препорачаното решение
             Zbatimi i zgjidhjes së rekomanduar
7.1
Потреба од менување на закони и подзаконска регулатива во 
областа или други сродни области

Со донесување на предметниот закон, нема да се предизвика потреба од менување на други закони.

7.2
Потребни подзаконски акти и рок за нивно донесување
Донесувањето на предложениот законот  имплицира донесување на следните  подзаконски прописи во рок од шест месеци по влегување во сила на овој закон.
1.Правилник за начинот на означување на продажната и на единичната цена, листа на стоки за кои означување на единичната цена не е потребно, како и  листа на непрехранбени стоки или нивни категории на кои што трговецот е должен да ја означи единичната цени согласно член 17 став (3) од Предлог законот. 

2.Правилник за формата и содржината на образецот за повлекување од договор на далечина или договор вон деловните простории на трговецот согласно член 120 став (6).

3. Правилник за формата и содржината на стандардните обрасци со информации за договорот за временски поделена употреба на недвижност, за договорот за долгорочен производ за одмор, за договорот за препродажба и за договорот за размена, како и посебниот стандарден образец за олеснување на правото на повлекување од овие договори согласно член 138 став (6).

4.Правилник за формата и содржината на барањето за овластување на тело за заштита на колективни интереси и права на потрошувачите согласно член 180 став (3)

5.Листа на овластени тела за заштита на колективни интереси и права на потрошувачите согласно член 182 став (1).

6.Критериумите за стекнување статус на ранлив потрошувач како корисник на јавна услуга, видовите на особените погодности наменети за ранливите потрошувачи и начините за нивно остварување во поглед на одредување на цени, информирањето, советувањето и помошта во решавање на потрошувачките приговори и спорови ги пропишува Владата на Република Северна Македонија согласно член 65 од законот.
7.3
Органи на државната управа, државни органи и други органи надлежни за спроведување

Надзор над спроведувањето на правилата од овој закон и од прописите донесени врз основа на овој закон врши Министерството за економија.

Инспекциски надзор над спроведувањето на правилата од овој закон и од прописите донесени врз основа на овој закон вршат Државниот пазарен инспекторат.

Во поглед на правилата од овој закон што се однесуваат на нечесните трговски практики надлежни се и другите органи за надзор на пазарот како Државниот санитарен и здравствен инспекторат преку државните санитарни и здравствени инспектори, Државниот инспекторат за земјоделство преку државните инспектори за земјоделство и државните фитосанитарни инспектори, Државниот инспекторат за техничка инспекција преку државните технички инспектори, Агенцијата за лекови и медицински средства преку фармацевтските инспектори, Агенцијата за електронски комуникации преку лицата вработени во стручната служба на Агенцијата кои за тоа се овластени од директорот на Агенцијата, Државниот инспекторат за животна средина преку државните инспектори за животна средина и државните инспектори за заштита на природата, Комисијата за заштита на конкуренцијата преку лицата вработени во стручната служба на Комисијата, Министерството за финансии преку лицата овластени од министерот за финансии, a во рамките на нивниот предмет на надзор уреден со посебни прописи, како и било кои други органи или тела кои вршат надзор на пазарот, ако нивната надлежност е уредена со посебни прописи.

7.4 Активности за обезбедување на ефикасно спроведување на предлогот на закон
Министерството за економија ќе преземе активности за целосна имплементација на предметните решенија. (организирање на обуки, работилници, медиумски кампањи).

8. Следење и евалуација
            Vëzhgimi  dhe vlerësimi
8.1 Начин на следење на спроведувањето 
Во Република Северна Македонија, се посветува малку внимание на обезбедување на веродостојни податоци и анализи на состојбата на потрошувачките пазари (како на пример-податоци за фактичките повреди на правата на потрошувачите на пазарот, анализа на пазарот, анализа на довербата на потрошувачите истражување на однесувањето на потрошувачите, итн.). Врз основа на веродостојни податоци, ќе биде можно ефикасно да се следи усогласеноста со законските барања и да се идентификуваат потребите на потрошувачите и ефикасно да се планира потрошувачката политика.

Потребно е да се воспостави единствена информациска онлајн платформа за класификација на жалбите на потрошувачите која ќе  овозможи “следење и класификација на жалбите по видови совети, сектор, метод на продажба, правна основа и вредност на спорот“ Податоците кои ќе се приберт ќе се користат редовно за подготовка на преглед на безбедност на потрошувачите. Покрај тоа, редовно треба да се следат и моделите на потрошувачка, трендовите на потрошувачите, влијанието на рекламирањето, мислењето, вреднувањето и ставовите на потрошувачите за прашања како што се безбедноста на производите и услугите на пазарот.

         8.2 Евалуација на ефектите од предлогот на закон и рокови 
Индикатори:

-Интегрирање и развивање на заштитата на потрошувачите во сите политики кои влијаат на потрошувачите;

-Ефективно спроведување на услугите за заштитата на потрошувачите и промоција на функционирањето на невладините организации;

-Одржлива потрошувачка и заштита на животната средина;

-Обезбедување на заштита на потрошувачите во финансиските услуги;

-Обезбедување на безбедност и квалитет на производите кои не се храна и прехрамбени производи и услуги на пазарот;

-Заштита на економските интереси на потрошувачите и зајакнување на државните институции и невладиниот сектор;

-Ефективни форми на вон судски постапки за решавање на потрошувачките спорови.

Со овие индикатори ќе се мерат ефектите од донесувањето на Законот за заштита на потрошувачите како што се: подобра благосостојба на потрошувачите, свесност и информирање на потрошувачите, ефективно планирање и имплементација на политиките на заштита на потрошувачите, зголемување на пристапноста и ефективноста на правните лекови и зајакнувањето на улогата на државните институции и невладините организации за заштита на потрошувачите во рок од пет години.

Изјава од Државниот Секретар
Deklarata e Sekretarit Shtetëror
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Projektraporti për vlerësimin e ndikimit të regullativës është përgatitur në përputhje me Metodologjinë për Vlerësimin e Ndikimit të Rregullativës. Ai u jep vlerësim real ndikimeve të mundshme dhe efekteve të pritura, si dhe shpenzimet që lidhen me secilën nga zgjidhjet e identifikuara të mundshme (opsione) për zgjidhjen e problemit.
Датум:/ Data _____________                                                                                          ..................................................






                                           потпис на државен секретар 
nënshkrimi i Sekretarit Shtetëror
(Државниот секретар ја потпишува изјавата во нацрт Извештајот пред надлежното министерство да го достави нацрт Извештајот за ПВР до Министерството за информатичко општество и администрација за мислење)

(Sekretari Shtetëror e nënshkruan Deklaratën për Projekt Raportin para Ministrisë kompetente për ta dorëzuar Projektraportin për VNRR-n deri te Ministria e Shoqërisë Informatike dhe Administratës për mendim) 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин.
Në bazë të rezultateve nga analizat e të paraqitura në Raportin e Vlerësimit të Ndikimit të Rregullativës konsideroj se zgjidhja (opsioni) e rekomanduar paraqet mënyrën më të mirë për zgjidhjen e problemit dhe arritjen e efekteve të pritura në mënyrë më ekonomike. 
Датум: / Data:____________                                                                                                         ...........................................








                      потпис на Mинистерот
 nënshkrimi i Ministrit
(Министерот на ресорното министерство ја потпишува изјавата во предлог Извештајот пред надлежното министерство да го достави предлог Извештајот до Генералниот секретаријат на Владата на Република Северна Македонија).
(Ministri i Ministrisë Gjegjëse e nënshkruan Deklaratën në Projektraportin para ministrisë kompetente ta dorëzojë Projektraportin deri te Sekretariati i Përgjithshëm i Qeverisë së Republikës së Maqedonisë së Veriut).

